
Fy enw i yw Glenn Webbe. Cefais fy ngeni yng Nghaerdydd ac roedd fy rhieni yn wreiddiol o ynys Sant Kitts. Fe wnaethon nhw symud 
i’r DU i ddod o hyd i swyddi gyda thâl da er mwyn adfer Cymru ar ôl yr ail Ryfel Byd. Roedd fy Mam yn nyrs a fy Nhad yn weithiwr dur. 
Roeddwn i’n chwaraewr rygbi penigamp ar ran Cymru yn y 1980au. Oherwydd polisi hiliol yn Ne Affrica, a oedd yn trin pobl Ddu yn llai 
ffafriol (Apartheid), fe wnaeth gweithiwr wrthod fy ngwasanaethu mewn bwyty pan roeddwn i’n teithio gyda thîm rygbi Cymru. Fe wnaeth 
fy nghyd-chwaraewyr a fy hyfforddwr fy nghefnogi yn erbyn y polisi hiliol ac fe wnaeth pob un ohonom ni adael y bwyty gyda’n gilydd.   

Fy enw i ydy Roma Taylor.  Fe wnes i deithio i Gaerdydd o Antwiga ym 1959 pan roeddwn yn 5 oed. Mae Caerdydd ac Antwiga yn wahanol 
iawn ond mae’r ddau le yn brydferth dros ben. Fe wnes i symud i Gaerdydd i ymuno gyda fy Mam a fy mrawd oedd wedi symud yma 
eisoes. Roedden nhw wedi symud i ddod o hyd i swyddi gyda thâl gwell gan helpu adfer Prydain yn dilyn yr Ail Ryfel Byd. Bûm yn gweithio 
fel nyrs wych ac fe es i ati i sefydlu grŵp o’r enw Windrush Cymru Elders.

Fy enw i yw Benjamin Zephaniah.  Roedd Mam yn wreiddiol o Jamaica a fy nhad o Farbados. Roedden nhw wedi bod eisiau gweld y DU 
ers erioed ac fe wnaethon nhw symud yma i gyflawni swyddi gwag – fel postman a nyrs. Roedd Mam hefyd yn gweithio fel glanhawraig. 
Rydw i’n fardd ac yn awdur llwyddiannus ac fe ysgrifennais lyfr o’r enw ‘Windrush Child’ gan adrodd profiadau bywyd go iawn o hiliaeth a 
wnaeth effeithio ar Mam a minnau. 


